
Punëtorë të shumtë të
bizneseve dhe të fabrikave
kanë protestuar të mërkurën
në Prishtinë kundër
shtrenjtimit të rrymës dhe
daljes së detyruar në tregun

e liberalizuar energjetik.
Përfaqësues të odave
ekonomike kanë theksuar se
procesi i liberalizimit të
tregut po zhvillohet pa
transparencë dhe pa krijuar

kushte të barabarta për
konkurrencë. Ata kanë
paralajmëruar protesta të
reja nëse qeveria nuk e
pezullon vendimin e 
ZRrE-së 

UASHINGTON, 11 QERSHOR -
Presidenti amerikan Donald
Trump tha se ka më pak besim
sesa disa muaj më parë lidhur me
mundësinë e arritjes së një
marrëveshjeje me Iranin për
programin bërthamor të
Teheranit. Bisedimet mes dy
vendeve duket se kanë ngecur
për shkak të mosmarrëveshjeve
mbi pasurimin e uraniumit.
Uashingtoni dhe Teherani nisën
negociatat, pothuajse dy muaj
më parë, me synimin për të
arritur një marrëveshje
bërthamore.
Duke folur për podkastin e “New
York Post”, Trumpi u zotua sërish

se nuk do të lejojë që Irani të ketë
armë bërthamore. Kur u pyet
nëse mendon se mund ta bindë
Iranin që t’i japë fund programit
të tij bërthamor, Trump tha:
“Nuk e di”. “Nuk e di. E mendoja
kështu, por po kam gjithnjë e më
pak besim për këtë gjë”, tha
presidenti amerikan. “Ata duken
sikur po e vonojnë këtë çështje
qëllimisht dhe mendoj se kjo
është për keqardhje. Tani kam
më pak besim sesa kisha disa
muaj më parë. Diçka u ka
ndodhur. Por, kam shumë më
pak bindje se mund të arrihet një
marrëveshje”, shtoi ai.
Trumpi këmbënguli se, me apo

pa marrëveshje, ai nuk do ta
lejojë kurrë Iranin të ketë armë
bërthamore. “Nëse nuk
dëshironi të arrini një
marrëveshje, atëherë nuk do të
mund të keni armë bërthamore.
Nëse arrini një marrëveshje, po
ashtu nuk do të keni armë
bërthamore”, tha udhëheqësi
amerikan.
Që nga prilli palët kanë zhvilluar
pesë raunde bisedimesh. Më
2018, gjatë mandatit të parë
presidencial, Trump tërhoqi
ShBA-në nga marrëveshja
bërthamore e vitit 2015 dhe
rivendosi sanksione ekonomike
ndaj Republikës Islamike.

Trumpi thotë se ka më pak besim se mund 
të arrihet një marrëveshje me Iranin

VJEN, 11 QERSHOR - Autoritetet
austriake janë në kërkim të
përgjigjeve pse një 21-vjeçar i
armatosur i vrau 10 njerëz në
ish-shkollën e vet të mesme,
para se ta vriste veten, duke e
shkaktuar një prej sulmeve më
të dhunshme në historinë
moderne të vendit.
Në mesin e të vrarëve në sulmin
e së martës ishte edhe një vajzë
me prejardhje nga Kosova.
Policia tha se sulmuesi, i
armatosur me pushkë me
revole, veproi i vetëm.
Autoritetet e sigurisë janë duke
kontrolluar shtëpinë dhe
veprimtarinë e sulmuesit në
internet, për të gjetur ndonjë të
dhënë që mund të japë përgjigje
përse ai kreu sulm në shkollë në
qytetin e dytë më të madh të
Austrisë, Grac, para se të
vetëvritej në një banjë. “Është
shumë e vështirë ta kuptosh këtë
ngjarje”, tha Paul Nitsche,
mësues i lëndës së studimeve
fetare në shkollë, i cili doli nga
klasa e tij para se sulmuesi të

përpiqej të hynte, dhe e pa
shkurtimisht duke u përpjekur
të qëllonte bravën e një dere
tjetër. “Kjo është diçka që nuk
mund ta parafytyroja kurrë më
parë. Derisa po zbrisja shkallëve
me vrap, mendova me vete: ‘Kjo
nuk është e vërtetë’”, i tha ai
transmetuesit kombëtar ORF.
Disa medie austriake kanë
raportuar se i riu, i cili nuk është
identifikuar ende, duket se
ndihej i bullizuar, megjithatë
policia nuk e ka konfirmuar këtë.
Autoritetet austriake thanë se ai
nuk i kishte përfunduar kurrë
studimet në atë shkollë. Ai kishte
lënë një letër të lamtumirës, e
cila, sipas policisë, nuk zbulon
motivin e sulmit. Po ashtu, një
bombë artizanale që u gjet në
shtëpinë e tij nuk ishte
funksionale.
Franz Ruf, drejtori i
përgjithshëm i sigurisë publike,
tha se hetimet për motivin po
kryhen me shpejtësi. “Nuk duam
të spekulojmë në këtë moment”,
i tha ai ORF-së të martën në

mbrëmje.
Policia austriake tha se viktimat
u gjetën brenda dhe jashtë
shkollës, në kate të ndryshme.
Dhjetëra të tjerë u plagosën në
sulm, disa në gjendje të rëndë.
Austria shpalli tre ditë zie
kombëtare të martën pas sulmit.

Ngjarja shkaktoi një valë
solidariteti të rrallë mes partive
politike, zakonisht të ndara
thellësisht në qëndrimet e tyre.
Prindërit e nxënësve dhe
banorët pranë shkollës po
përpiqen të kuptojnë çfarë
ndodhi.

Qindra njerëz u mblodhën të
martën në mbrëmje në sheshin
kryesor të Gracit, për t’i nderuar
viktimat. Të tjerë vendosën lule
dhe ndezën qirinj pranë
shkollës. Dhjetëra njerëz u
rreshtuan për të dhuruar gjak
për të mbijetuarit.

Policia austriake në kërkim të përgjigjeve 
pas sulmit vdekjeprurës në shkollë

KIEV, 11 QERSHOR - Ukraina tha se
ka riatdhesuar më shumë se 1
200 trupa të ushtarëve të vrarë
gjatë luftës së nisur nga Rusia
më shumë se tre vjet më parë.
Kthimi i trupave të pajetë u bë
në kuadër të një sërë
shkëmbimesh të të burgosurve
të luftës dhe të të vrarëve që
palët kanë realizuar së fundi. “Si
rezultat i masave të riatdhesimit,
trupat e 1 212 mbrojtësve të rënë
janë kthyer në Ukrainë”, thuhet
në një njoftim të Shtabit
Koordinues për Trajtimin e të
Burgosurve të Luftës më 11
qershor.
Agjencia përgjegjëse për
shkëmbimin e të burgosurve të

luftës tha se trupat janë kthyer
me ndihmën e Komitetit
Ndërkombëtar të Kryqit të Kuq.
Kjo agjenci nuk dha detaje të
tjera rreth shkëmbimit dhe tha
se ende është në proces të
identifikimit të trupave të pajetë.
Ky shkëmbim është pjesë e një
marrëveshjeje me Rusinë,
përmes së cilës të burgosurit e
luftës janë transportuar me
autobusë në të dy anët e kufirit.
Kryenegociatori i Rusisë në
bisedimet e paqes të mbajtura
në Stamboll më 2 qershor, ku u
arrit marrëveshja për
shkëmbime, tha më 11 qershor
se Rusia ka pranuar 27 trupa nga
Ukraina.

Marrëveshja synon riatdhesimin
e rreth 12 000 trupave të
ushtarëve të vrarë gjatë luftës.
Edhe pse bisedimet në Stamboll
prodhuan një marrëveshje për
shkëmbimin e të burgosurve,
ato nuk sollën asnjë përparim
drejt përfundimit të konfliktit.
Kievi ka shprehur gatishmëri për
ta pranuar propozimin e
Shteteve të Bashkuara për një
armëpushim 30-ditor. Moska e
ka kundërshtuar këtë ide dhe ka
deklaruar se disa kushte - të
papranueshme për Ukrainën -
duhet të plotësohen
paraprakisht.
Më herët gjatë kësaj jave të dyja
palët shkëmbyen të burgosur të

luftës nën moshën 25-vjeçare.
Ndër të liruarit kishte pjesëtarë
të marinës, forcave tokësore,

forcave të mbrojtjes territoriale,
forcave ajrore, gardës kombëtare
dhe të tjerë.

Ukraina riatdheson trupat e më shumë 
se 1 200 ushtarëve të vrarë

PRISHTINË, 11 QERSHOR -
Deputetët vazhdojnë të
dështojnë ta konstituojnë
përbërjen e re të Kuvendit të
Kosovës edhe katër muaj pas
mbajtjes së zgjedhjeve
parlamentare të 9 shkurtit.
Sikur edhe në vazhdimet e
kaluara të seancës konstituive -
e cila nisi më 15 prill - deputetët
u mblodhën shkurtimisht të
mërkurën dhe nuk gjetën
zgjidhje për zhbllokimin e
ngërçit. Kjo ishte hera e 30 që
ata mblidhen dhe dështojnë,
dhe do të mblidhen përsëri pas
48 orëve, pra të premten e 13
qershorit.
Çështja ka ngecur te emërimi i
kryetarit dhe nënkryetarëve të
Kuvendit.
Disa ditë më parë kryetari i
Lidhjes Demokratike të
Kosovës, Lumir Abdixhiku, e
përsëriti thirrjen e tij për partitë
e tjera parlamentare për
themelimin e një qeverie të
unitetit. “Vazhdoj të besoj se
mund të ulemi, të flasim dhe të
pajtohemi për një zgjidhje të
përbashkët. Kjo krizë mund të
na shërbejë si mundësi”, shkroi

Abdixhiku të dielën në
“Facebook”.
Ai paralajmëroi se do ta
publikojë gjatë kësaj jave një
agjendë 15-pikëshe, “një
platformë konkrete
bashkëpunimi për Qeverinë e
Unitetit, të cilën do t’ua ofroj të
gjitha partive politike”.
Por, Albulena Haxhiu nga LV tha
të hënën se për këtë parti
qeveria e tranzicionit është e
papranueshme. “Kryeministri
Kurti është lideri më i votuar
ndonjëherë dhe LVV është sot
subjekti i parë me më së shumti
vota në vend. Prandaj,
propozimet e tilla janë
tendencë për të minimizuar
vullnetin e popullit, për ta
shkelur atë, dhe natyrisht nuk e
kanë mbështetjen e Lëvizjes
Vetëvendosje. Ata thonë 'qeveri
e tranzicionit', por qeverinë e
tranzicionit e kemi për
momentin”, tha Haxhiu.
Kjo është hera e 22-të që Partia
Demokratike e Kosovës (PDK),
Lidhja Demokratike e Kosovës
(LDK), Aleanca për Ardhmërinë
e Kosovës (AAK) dhe Lista Serbe
nuk propozojnë nga një anëtar

për formim të komisionit për
votim të fshehtë për kandidaten
e Vetëvendosjes, Albulena
Haxhiu, për kryetare të
Kuvendit, meqë Haxhiu nuk ka
arritur t’i marrë 61 votat e
domosdoshme në votim të
hapur.
Vetëvendosjes, fitueses së
zgjedhjeve, i takon ta propozojë
kandidatin për kryetar Kuvendi
dhe ajo këmbëngul
vazhdimisht që Haxhiu është
figura e duhur, ndonëse për
partitë e tjera ajo është e
papranueshme dhe
konsiderohet figurë përçarëse.
Çështja e ndërrimit të mënyrës
së votimit - nga të hapur në të
fshehtë - është dërguar për
interpretim në Gjykatën
Kushtetuese nga parti që në
legjislaturën e kaluar ishin në
opozitë. Sipas tyre, propozimet
e LV-së nuk janë kushtetuese
dhe kanë kërkuar nga Gjykata të
vendosë “një masë të
përkohshme për ndalimin e
mbajtjes së seancave, derisa me
prioritet ta trajtojë këtë lëndë
dhe të marrë një vendim”.
Deputetët duhet ta zgjedhin

kryetarin dhe pesë nënkryetarët
për ta konstituuar
përfundimisht Kuvendin e ri.
Vetëm pas konstituimit të
Kuvendit mund të formohet
qeveria e re.
Përfaqësues të Lëvizjes
Vetëvendosje kanë përmendur
së fundmi mundësinë që
zgjedhjet e reja të parakohshme
parlamentare të mbahen
njëkohësisht me ato lokale të
rregullta, të cilat pritet të
shpallen në muajin tetor si
mundësi për zhbllokim të
situatës.
Albulena Haxhiu e Lëvizjes
Vetëvendosje e paraqiti e para
këtë ide në një takim që ka
zhvilluar me Osmani javën e
kaluar me figura të subjekteve
politike në Kosovë për të
diskutuar datën e zgjedhjeve
lokale.
Megjithatë, Abelard Tahiri nga
Partia Demokratike e Kosovës
tha javën e kaluar se beson që
zgjedhjet duhet të mbahen
ndaras. Sipas tij, nëse duhet të
shkohet në zgjedhje të reja
parlamentare, kjo duhet të
ndodhë më herët, e jo në tetor

kur mbahen zgjedhjet e
rregullta lokale.
Arben Gashi nga Lidhja
Demokratike e Kosovës tha
javën e kaluar se “mund të
ndodhë që të vijmë në një
situatë ku zgjedhjet e reja do të
jenë zgjidhje”, edhe pse do të
ishte “shumë e komplikuar për
Komisionin Qendror të
Zgjedhjeve që t’i organizojë ato
së bashku (me lokalet)”.
Presidentja e Kosovës, Vjosa
Osmani, ka përsëritur më 5
qershor se vonesa për
konstituim të Kuvendit dëmton
kredibilitetin e institucioneve
dhe përparimin e vendit drejt
agjendës euroatlantike.
Edhe përfaqësuesit diplomatikë
të shteteve të Quintit [Shteteve
të Bashkuara, Britanisë së
Madhe, Italisë, Francës dhe
Gjermanisë] si dhe Shefi i Zyrës
së Bashkimit Evropian në
Kosovë janë takuar ditë më parë
me kryeministrin në detyrë të
Kosovës, Albin Kurti, nga i cili
kanë kërkuar formim të shpejtë
të institucioneve për të siguruar
mirëqenien dhe prosperitetin e
qytetarëve të Kosovës.

BLLOKADA E 30 NË KUVEND 

P R I S H T I N Ë ,  11 Q E R S H O R -
Në derën e Kuvendit  të
Kosovës,  në njërën nga
h y r j e t ,  t ë  m ë rk u r ë n
ë s h t ë  v e n d o s u r  n j ë

fotografi  e  çl ir imtarëve:
Ha s h i m  T h a ç i ,  Ka d r i
Ve s e l i ,  Re x h e p  Se l i m i
dhe Jakup Krasniqi.  Në
k ë t ë  f o t o  t ë  v e n d o s u r

n g a  d i s a  q y t e t a r ë
s h k r u h e t :  “ Ç l i r i m t a r ë ,
jemi me ju”,  “Nuk ka l igj
që e dënon luftëtarin e
lir isë”.

Një  nga qytetarët  që e
v e n d o s i  k ë t ë  f o t o g ra f i
tha se “pa u çliruar këta
çlir imtarë,  ky popull  nuk
ka festë”.

Në derën e Kuvendit vendoset fotografia e Thaçit, Veselit, Selimit dhe Krasniqit

Faton DËRMAKU

Prishtinë, 11 qershor - “Mos na
ndalni prodhimin”,
“Liberalizimi i shpejtë i rrymës
- monopol, jo konkurrencë”,
“Pa transparencë - nuk ka treg
të lirë”. Këto ishin disa nga
pankartat në protestën që u
mbajt të mërkurën në Prishtinë

nga përfaqësues të bizneseve,
kundër vendimit të Zyrës së
Rregullatorit për Energji.
Vendimi i Zyrës së Rregullatorit
për Energji (ZRrE), për
liberalizimin e tregut të
energjisë, ka hyrë në fuqi më 1
qershor. Sipas këtij vendimi, të
gjitha kompanitë private dhe
publike që kanë mbi 50 të
punësuar ose një qarkullim

vjetor mbi 10 milionë euro,
janë në treg të hapur dhe
furnizohen me energji me
çmime të parregulluara nga
shteti.
Më shumë se 1 300 biznese
private tashmë janë pjesë e
këtij tregu.
Megjithatë, vendimi ka
shkaktuar reagime të forta dhe
shqetësime të shumta nga
komuniteti i biznesit.
Kryetari i Odës Ekonomike të
Kosovës, Lulzim Rafuna, tha se
procesi i liberalizimit të tregut
po zhvillohet pa transparencë
dhe pa krijuar kushte të
barabarta për konkurrencë. Ai i
bëri thirrje ZRrE-së dhe
qeverisë që brenda 10 ditësh ta
pezullojnë vendimin për t’i
shmangur dëmet që mund të
shkaktojë në sektorin
ekonomik dhe te qytetarët.

“Çdo ndërhyrje në çmimin e
energjisë është ndërhyrje në
standardin jetësor të qytetarëve
të Kosovës. Na jepni një fazë
tranzitore, përgatiteni tregun
dhe më pas ofroni një pako
mbështetëse për bizneset”, tha
Rafuna para protestuesve.
Skënder Krasniqi nga Dhoma e
Tregtisë dhe Industrisë tha se
Kosova tashmë varet në masë të
madhe nga importi i
produkteve të huaja, dhe çdo
rritje e kostove të energjisë do
ta thellojë këtë varësi. “Nëse
rriten çmimet e energjisë,
importi do të shumëfishohet
dhe prodhuesit vendorë do të
mbesin rrugëve”, tha Krasniqi.
Sektori privat, në veçanti
industria prodhuese, është
jetike për zhvillimin ekonomik
të vendit dhe ka nevojë për
mbështetje konkrete, tha Agim

Shahini, kryetar i Aleancës
Kosovare të Biznesit. “Kjo
industri duhet të ndihmohet, jo
të shkatërrohet”, deklaroi
Shahini. Ai paralajmëroi se
nëse ZRrE-ja nuk reflekton mbi
kërkesat dhe shqetësimet e
bizneseve, protestat do të
vazhdojnë edhe në ditët në
vijim.
Sipas komunitetit, çmimet e
ofruara nga furnizuesit e
licencuar janë dukshëm më të
larta se ato që më parë
rregulloheshin nga shteti.
Për më tepër, një pjesë e
kompanive furnizuese nuk
kanë paraqitur ende oferta
konkrete për bizneset.
Bizneset janë furnizuar me
energji nga Operatori për
Furnizim me Energji, KESCO,
me çmime të rregulluara nga
ZRrE-ja.

BIZNESET KËRKOJNË PEZULLIMIN
E VENDIMIT TË ZRRE-së,

PARALAJMËROJNË PROTESTA TË REJA
Punëtorë të shumtë të bizneseve dhe të
fabrikave kanë protestuar të mërkurën në
Prishtinë kundër shtrenjtimit të rrymës dhe
daljes së detyruar në tregun e liberalizuar
energjetik. Përfaqësues të odave ekonomike
kanë theksuar se procesi i liberalizimit të tregut
po zhvillohet pa transparencë dhe pa krijuar
kushte të barabarta për konkurrencë. Ata kanë
paralajmëruar protesta të reja nëse qeveria nuk
e pezullon vendimin e ZRrE-së



05AKTUALE E ENJTE, 12 QERSHOR 2025

PEJË, 11 QERSHOR - Shefi i
Zyrës së Bashkimit Evropian
(BE) në Kosovë, Aivo Orav, ka
qëndruar të mërkurën për
vizitë në qytetin e Pejës. Atje
ai është takuar me kryetarin e
këtij qyteti, Gazmend
Muhaxherin. “Diskutuan
bashkëpunimin lokal-
qendror dhe rolin kyç të
komunave në rrugën e

Kosovës drejt BE-së.
Përgëzuan kryetarin e
Komunës për qeverisjen
gjithëpërfshirëse mbi
barazinë gjinore, angazhimin
e komunitetit, iniciativat e
gjelbra dhe transparencën
digjitale”, ka shkruar Orav në
platformën “X”. 
Në një njoftim paraprak,
Orav ka treguar se ndalesën e

parë në Pejë e ka pasur në
Vitomiricë. “Dorëzuam
çelësat e një kopshti të ri të
financuar nga BE-ja me vlerë
1.23 milion euro të
investuara në arsimin e
hershëm dhe efikasitetin e
energjisë. Një shembull i
shkëlqyer i partneritetit BE-
Kosovë në nivel lokal”, ka
thënë ai.

Orav në Pejë diskuton për rolin e komunave në rrugën e Kosovës drejt BE-së

Nga KMDLNj 

Qeveria e Kosovës, përkatësisht
MD përmes ministres me
kapacitet të kufizuar profesional
ka nënshkruar një marrëveshje
me Qeverinë e Danimarkës për
lëshim me qira të Burgut në
Pasjak të Gjilanit ku do të
vendosen dhunshëm dhe
kundër vullnetit të tyre 300 të
dënuar në Danimarkë, asnjëri
prej tyre nuk është danez apo
shtetas i Danimarkës. Këta të
dënuar që do të trafikohen në
Kosovë përmes një kompensimi
simbolik janë nga vendet e treta,
të dënuar për krime të rënda si
dhe për radikalizëm islamik. MD
përmes një ministreje me
mungesë të theksuar të
kompetencës profesionale tërë
kohën kanë mashtruar publikun
në Kosovë duke e fshehur
profilin e të dënuarve të cilët
Danimarka nuk ka arritur t’i
risocializojë prandaj i ka
paketuar në Kosovë. Zyrtarët e
MD-së në Kosovë pohojnë se
nuk do të lejojnë që në Kosovë të
vendosen të dënuar për krime të
rënda, radikalë islamikë,
terroristë apo të dënuar për
krime lufte e që është mashtrim
ordiner për faktin se Burgu në
Pasjak për 10 vite është 100 për
qind nën juridiksionin danez
dhe autoritetet kosovare mund
të sigurojnë qasje vetëm me leje

të autoriteteve të Danimarkës.
Gjatë kohës së qiradhënies
konsiderohet si zonë
ekstraterritoriale. Me
funksionalizimin e këtij burgu,
në Pasjak do të lulëzojnë
prostitucioni, trafikimi me qenie
njerëzore dhe narkotikë,
kontrabanda e të gjitha llojeve,
do të rritet radikalizmi islamikë
dhe dukuri tjera që do ta
rrezikojnë sigurinë e banorëve të
Pasjakut dhe rajonit. Do të
legalizohen dy sisteme
korrektese paralele, i Kosovës
dhe i Danimarkës sikur që do të
noterizohet diskriminimi i
personave të privuar nga liria,
kosovarët do të trajtohen sikur
deri më tani, të trafikuarit nga
Danimarka, sipas standardeve
daneze. KMDLNj fuqishëm e ka
kundërshtuar këtë marrëveshje
sepse krijon precedentë të
rrezikshëm që ta shndërrojë
Kosovën në shkelës të madh të
drejtave të njeriut dhe deponi
për të burgosur dhe refugjatë të
paligjshëm nga shtetet tjera që i
konsiderojnë dhe trajtojnë si
mbetje njerëzore. Zyrtarët
kosovarë, me mburrje në vend se
të turpërohen deklarojnë
publikisht se shumë shtete kanë
shprehur interesim të dërgojnë
të burgosur dhe refugjatë të
paligjshëm në Kosovë thuaja se
vijnë për studime në Oxford apo
Cambridge. Kur KM i Britanisë së
Madhe, Kai Starmer dhe

presidenti Tramp deklaruan se
po e shqyrtojnë mundësinë e
dërgimit të burgosurve dhe
refugjatëve të paligjshëm në
Kosovë, presidentja dhe Qeveria
e Kosovës u vetofruan t’i
pranojnë, pa u bërë një kërkesë
formale zyrtare dhe pa i ditur
kushtet. Kosova nuk po ka
kapacitete të sigurojë një jetë në
kushte të një dinjiteti minimal
ndërkaq, për shkaqe
ekskluzivisht të përfitimit politik
duan t’i zgjedhin problemet e të
burgosurve të shteteve
evropiane si dhe të refugjatëve të
paligjshëm nga ShBA. Kosova
nuk ka kapacitete e as mundësi
minimale të merret me të

burgosur të huaj dhe refugjatë të
paligjshëm. Kosova, shkaku i
lakmisë së politikanëve të
padijshëm dhe të
papërgjegjshëm do të
shndërrohet në shkelës të madh
të drejtave të njeriut të
personave të privuar nga liria
dhe refugjatëve të paligjshëm
duke krijuar kushte për një
destabilizim afatgjatë. 
Të tregoni aq përulësi dhe
nënshtrim duke pranuar të
burgosur dhe refugjatë të
paligjshëm që në planin afatgjatë
e destabilizojnë shtetin ndërsa
që nuk tregoni asnjë interesim
për mbrojtje të drejtave të njeriut
që po shkelen aq brutalisht në

Hagë nga Gjykata Raciste
Speciale të burgosurve, të gjithë
shqiptarë dhe të gjithë shtetas të
Kosovës, udhëheqës të luftës
çlirimtare, krijues të shtetit dhe
bartës të posteve më të larta
politike dhe shtetërore tregon se
keni mungesë elementare të
përgjegjësisë njerëzore,
kombëtare, politike, morale,
institucionale dhe shtetërore.
Nuk duhet që Kosova të
shndërrohet në koloni të
burgosurve dhe refugjatëve të
paligjshëm që, në kundërshtim
me vullnetin e tyre dhe në
kundërshtim me të drejtat e
njeriut, dhunshëm do të
vendosen në Kosovë.

KOSOVA, VEND PËR TË BURGOSUR 
DHE REFUGJATË TË PALIGJSHËM

Ndërsa nga data 1 qershor, ato
është dashur të zgjedhin vetë
furnizuesin komercial të
energjisë, me çmime të tregut.
Aktualisht, në vend janë të
licencuara 21 kompani
furnizuese tregtare, ndërsa një
tjetër është në proces licencimi.
Për shkak se shumica nuk kanë
lidhur kontrata me furnizuesit,
ato kanë kaluar automatikisht
te Furnizuesi i Mundësisë së
Fundit (FMF), që aktualisht
është Korporata Energjetike e
Kosovës (KEK), e përzgjedhur
nga ZRrE përmes një tenderi
publik.
Ky furnizim është i
përkohshëm, nuk mund të
zgjasë më shumë se 60 ditë dhe
ofrohet me çmime më të larta
se ato të tregut mesatar.
KEK-u ka njoftuar se ka filluar
furnizimin e të gjitha bizneseve
në tregun e hapur si FMF dhe se
ka pasur interesim të madh për

të lidhur kontrata dy mujore.
Deri më 5 qershor, 20% e
konsumatorëve që kanë kaluar

automatikisht në tregun e
hapur kanë nënshkruar
kontrata me KEK-un si FMF.

Përveç rolit të FMF-së, KEK-u
është i licencuar edhe si
kompani komerciale për tregti

me energji në tregun e lirë.
Deri më tani, ka nënshkruar 15
kontrata komerciale, por nuk
është bërë e ditur nëse këto janë
ndërmarrje publike apo private.
Megjithatë, sipas burimeve të
Radios Evropa e Lirë, shumica e
kontratave janë lidhur me
ndërmarrje publike.
Nga ana tjetër, ekspertët e
sektorit të energjisë e vlerësojnë
liberalizimin si një hap të
domosdoshëm për zhvillimin e
tregut.
Arben Kllokoqi, ekspert i lartë
në Sekretariatin e Komunitetit
të Energjisë në Vjenë, ka
deklaruar se tregu i hapur,
pavarësisht sfidave fillestare,
është rruga më e qëndrueshme
për të ardhmen e sektorit të
energjisë në Kosovë.
Sipas tij, ky proces mund të
sjellë kursime për biznese, të
nxisë konkurrencën, investimet
dhe inovacionin në treg.

PRISHTINË, 11 QERSHOR - Ministria
e Punëve të Jashtme dhe e
Diasporës ka organizuar të
mërkurën ceremoninë
përmbyllëse të gjeneratës së
tretë të Programit për Diplomaci
Qytetare, me pjesëmarrjen e
zëvendësministres në detyrë të
Punëve të Jashtme dhe
Diasporës, Liza Gashi, rektorit të
Universitetit të Prishtinës, Arben
Hajrullahu, sekretarit të
përgjithshëm të MPJD-së, Ilir
Muçaj, si dhe përfaqësuesve të
institucioneve vendore dhe
ndërkombëtare, bashkë me
bursistët e këtij programi.
Në fjalën e saj,
zëvendësministrja Gashi
vlerësoi lart rëndësinë dhe
suksesin e këtij programi, duke

theksuar nevojën për një
hapësirë të tillë bashkëpunimi
mes diasporës dhe
institucioneve të Kosovës. “CDF
ka qenë hapësira e munguar e
cila tanimë është krijuar, por
vetëm si hapësirë nuk mjafton -
si e tillë duhet të shfrytëzohet
maksimalisht nga të gjitha
institucionet, duke sjellë
përvojën tuaj dhe një pasqyrë të
përgjithshme të nevojave të
institucionit”, tha Gashi.
Ajo shprehu mirënjohje për
partnerët institucionalë të
programit, të cilët kontribuuan
në realizimin dhe mbarëvajtjen
e tij, si dhe për bursistët që,
përmes profesionalizmit të tyre,
dhanë një kontribut të çmuar
për institucionet e Republikës së

Kosovës.
Gashi potencoi se qëllimi i
programit është të krijojë ura të
reja bashkëpunimi me
profesionistët e rinj nga
diaspora, duke i inkurajuar ata të
luajnë rol aktiv në zhvillimin
politik, ekonomik dhe socio-
kulturor të Kosovës, si dhe në
promovimin ndërkombëtar të
saj.
Rektori i Universitetit të
Prishtinës, Arben Hajrullahu, në
fjalën e tij vlerësoi angazhimin e
bursistëve si tejet të dobishëm
për institucionet akademike,
veçanërisht për Universitetin e
Prishtinës.
Përvojat e tyre në kuadër të
programit i ndanë edhe
bursistet Vesa Sahatçiu dhe

Daorsa Ibrahimaj, të cilat folën
në emër të gjeneratës së dytë
dhe të tretë, duke reflektuar mbi
përvojën 10-mujore të
angazhimit të tyre profesional.
Po ashtu, Belinda Lahu përmes
një videoje paraqiti
perspektivën e gjeneratës së

tretë.
Në përmbyllje të ceremonisë,
sekretari i përgjithshëm i MPJD-
së, Ilir Muçaj, ndau certifikatat
për bursistët e gjeneratës së
tretë në shenjë vlerësimi për
kontributin dhe përfundimin
me sukses të programit.

Përmbyllet edicioni i tretë i Programit për Diplomaci Qytetare

PRISHTINË, 11 QERSHOR - Lidhja
Demokratike e Kosovës (LDK)
ka organizuar të mërkurën
mbledhje përkujtimore në
nderim të jetës dhe veprës së
ish-kryeministrit në ekzil, Bujar
Bukoshi.
Bujar Bukoshi vdiq të martën
në moshën 78-vjeçare. Ai
vuante nga një sëmundje e
rëndë e paspecifikuar.
Kryetari i LDK-së, Lumir
Abdixhiku, në fjalën e tij në
mbledhjen përkujtimore, ka
thënë se Bukoshi mbeti një
figurë me vizion dhe bindje të
palëkundur për shtetin e
Kosovës, duke theksuar rolin e
tij si bashkëkrijues i partisë.
“Sot, në këtë mbledhje
komemorative, po i japim
lamtumirën e fundit njërit prej
patriotëve të vendit, që e deshi
Kosovën jo vetëm me fjalë, por
me vepër; që nuk u mjaftua me
ëndrrën për shtet, por punoi
për këtë ëndërr çdo ditë të jetës

së tij. Dr. Bujar Bukoshi nuk
ishte vetëm një politikan i
dalluar, një lider në kohë të
turbullta, por ishte një njeri i
kohës së vet dhe përtej saj - një
mjek, një intelektual, një
vizionar, një shtetformues.
Prandaj, sot nuk po përcjellim
vetëm një njeri të çmuar - por
një epokë të tërë të rezistencës
sonë politike, intelektuale e
shtetformuese. Dr. Bujar
Bukoshi ishte emër i përveçëm
në një kohë të shquar”, ka thënë
Abdixhiku.
Ai ka theksuar se Bujar Bukoshi
qysh herët dëshmoi një
ndjeshmëri të thellë për të
drejtën, për dinjitetin, për
lirinë. “U kthye në Prishtinë,
për t’i shërbyer popullit të tij si
një nga mjekët më të
përkushtuar të Qendrës Klinike
Universitare të Kosovës. Por
Bujar Bukoshi nuk e kufizoi
veten në praktikën mjekësore.
Ai kuptoi se Kosova kishte

nevojë për një kurë më të
madhe - për një ndërhyrje
historike në plagët e saj të
pashëruara politike. Ishte kjo
vetëdije që e shtyu të bëhej
pjesë e lëvizjes intelektuale të
viteve ’80, e cila pastaj mori
formën politike me themelimin
e Lidhjes Demokratike të
Kosovës në vitin 1989. Ai ishte
ndër bashkëthemeluesit e

shtëpisë së madhe të
demokracisë - dhe për shumë
vite, nën udhëheqjen e
presidentit Rugova, u bë zëri
dhe dora e parë e shtetit në
ekzil”, ka thënë Abdixhiku,
duke shtuar se Bukoshi
udhëhoqi nga mërgata.
“Organizoi, loboi, ndërtoi ura
diplomatike me Perëndimin,
për të bërë Kosovën të

pranishme aty ku ajo ende nuk
ishte njohur. Në tavolina ku
përfaqësimi ynë mungonte,
ishte fjala e tij që merrte peshë.
Në forumet ku Kosova nuk
kishte karrige, ishte zëri i tij që e
përfaqësonte. Ai nuk ishte
vetëm Kryeministër në mërgim
- ishte kolona kurrizore e një
shteti në ndërtim”, është
shprehur lideri i LDK-së.
Ai ka thënë se nën udhëheqjen
e tij, për vite të tëra, qeveria në
ekzil e mbajti të gjallë idenë e
Republikës. “Në bashkëpunim
të ngushtë me mërgatën,
mbajtën institucionet arsimore
dhe shëndetësore në Kosovë.
Bukoshi me Qeverinë e tij ofroi
jo vetëm ndihmë praktike, por
mbi të gjitha, u bënë frymëzim
për rezistencë. Para dhe gjatë
luftës, ai kontribuoi në
ndërtimin dhe funksionalizmin
e Ministrisë së Mbrojtjes, dhe
Forcave të Armatosura të saj”,
është shprehur Abdixhiku.

ABDIXHIKU: NË FORUMET KU KOSOVA 
NUK KISHTE KARRIGE, BUJAR BUKOSHI ISHTE 

ZËRI QË E PËRFAQËSONTE

PRISHTINË, 11 QERSHOR - Ministria
e Punëve të Jashtme dhe e
Diasporës, përmes Zyrës
Ndërlidhëse të Republikës së
Kosovës në Serbi, ka njoftuar se
është duke ndjekur me
vëmendje të shtuar zhvillimet
rreth arrestimit të Arbnor Fatmir
Spahiu, ish-pjesëtar i Njësisë
Speciale të Policisë së Kosovës.
“Z. Spahiu u arrestua më 7
qershor 2025 nga autoritetet
serbe në pikën kufitare ndërmjet
Hungarisë dhe Serbisë, teksa po
udhëtonte me autobus së
bashku me familjen e tij, duke u
kthyer nga Austria. Më 9 qershor,
rreth orës 20:00, ai doli para

gjyqtarit të procedurës
paraprake në Gjykatën e Qarkut
në Suboticë, ku iu caktua masa e
paraburgimit prej 30 ditësh.
Aktualisht, z. Spahiu ndodhet në
Qendrën e Paraburgimit në
Suboticë. Sipas deklarimeve të
familjarëve dhe avokatit
mbrojtës, akuzat e ngritura ndaj
z. Spahiu kanë të bëjnë me rastin
e Banjskës. Ata i konsiderojnë
këto akuza tërësisht të
pabazuara dhe të fabrikuara,
duke theksuar se z. Spahiu ka
përfunduar shërbimin në
Policinë e Kosovës që nga viti
2022 dhe prej asaj kohe jeton në
Gjermani së bashku me familjen

e tij”, është thënë në reagimin e
MPJD-së.
Më tej thuhet se: “Ambasadori
Jashari, bashkë me avokatin e
angazhuar nga familjarët e z.
Spahiu, z. Arianit Koci, do të
udhëtojnë nesër, më 11 qershor,
në Suboticë, ku do të takohen

me avokatin e dytë të caktuar
sipas detyrës zyrtare. Përveç
kësaj, Zyra Ndërlidhëse e
Kosovës në Serbi ka dorëzuar
menjëherë kërkesë zyrtare për
lejimin e vizitës së Ambasadorit
Jetish Jashari tek z. Spahiu në
Qendrën e Paraburgimit në
Suboticë. Vizita pritet të
realizohet në ditët në vijim, sapo
të miratohet nga autoritetet
përkatëse”.
Ministria e Punëve të Jashtme
dhe e Diasporës përmes Zyrës
Ndërlidhëse në Beograd i ka
njoftuar për rastin misionet
diplomatike të vendeve të
Quintit të akredituara në

Beograd dhe të gjithë trupin
diplomatik në Kosovë. “Në
mënyrë të veçantë, po mbahet
komunikim i rregullt me
Ambasadën e Republikës
Federale të Gjermanisë, duke
marrë parasysh se z. Spahiu ka
qëndrim të rregullt në Gjermani.
Republika e Kosovës do të
vazhdojë të shfrytëzojë të gjitha
kanalet diplomatike në
dispozicion për të siguruar që
kjo padrejtësi e radhës ndaj një
shtetasi të Republikës së
Kosovës të marrë fund, dhe që z.
Spahiu të lirohet sa më parë”, ka
njoftuar MPJD në këtë reagim
për medie.

MPJD I DREJTOHET QUINTIT PËR ARRESTIMIN 
E ISH-POLICIT ARBNOR SPAHIU NË SERBI, 

KËRKON LIRIMIN E TIJ

QEVERIA E KOSOVËS SHPREH 
GATISHMËRINË PËR PRANIMIN E

MIGRANTËVE TË DËBUAR NGA SHBA-ja

PRISHTINË, 11 QERSHOR - Qeveria
në detyrë e Kosovës ka
konfirmuar për Radion Evropa e
Lirë (REL) se ka shprehur
gatishmërinë për të
bashkëpunuar me Shtetet e
Bashkuara të Amerikës lidhur
me pranimin dhe zhvendosjen e
përkohshme të shtetasve të
vendeve të treta në Kosovë, “në
përputhje me kushtet e
përcaktuara”. “Përgjatë një
periudhe njëvjeçare deri në
pesëdhjetë persona mund të
zhvendosen përkohësisht, me
qëllim të lehtësimit të kthimit të
tyre të sigurt në vendin e
prejardhjes. Qeveria ka
shprehur gatishmërinë që të
angazhohet, me mundësinë për
të përzgjedhur individë nga një
listë e propozuar, për aq sa ata i
plotësojnë kriteret e caktuara
lidhur me sundimin e ligjit dhe
rendin publik”, tha Përparim
Kryeziu, zëdhënës i qeverisë në
detyrë, në një deklaratë për
REL-in.
Ai shtoi se informacione të tjera

do të jepen ndërkohë.
Departamenti Amerikan i
Shtetit (DASh) ka konfirmuar
për REL-in më 6 qershor se
vendet e rajonit të Ballkanit janë
përfshirë në kontaktet brenda
një strategjie më të gjerë
amerikane për dëbimin e
shtetasve të huaj pa status të
rregulluar. “Partnerët
amerikanë dhe udhëheqësit
rajonalë po punojnë ngushtë
me ne për t’i dhënë fund krizës
së migrimit të paligjshëm dhe
masiv”, theksoi DASH-i, duke
shtuar se zbatimi i politikës së
migracionit të administratës së
presidentit Trump, është një nga
prioritetet kryesore të tij.
“Largimi nga ShBA-ja i të
huajve, për të cilët ekzistojnë
urdhra përfundimtarë për
dëbim, si dhe dëbimi i
imigrantëve të paligjshëm, i
mbron Shtetet e Bashkuara nga
terroristët e huaj dhe
kërcënimet e tjera ndaj sigurisë
kombëtare dhe rendit publik”,
thuhet në përgjigje.

Nga DASh-i theksuan,
gjithashtu, se bashkëpunimi i
vazhdueshëm me qeveritë e
huaja është kyç për
parandalimin e migrimit të
paligjshëm dhe masiv si dhe për
sigurinë kufitare.
Qeveria në detyrë e Kosovës tha
se Shtetet e Bashkuara mbeten
një aleat i palëkundur i
Republikës së Kosovës.
“Partneriteti ynë i ndërsjellë, i
ndërtuar ndër dekada,
mbështetet në vlera të
përbashkëta dhe bashkëpunim.
E vlerësojmë lart mbështetjen e
tyre, sidomos në rrugëtimin
tonë drejt integrimit në
institucionet euroatlantike”.
Agjencia e lajmeve “Reuters”,
duke cituar median “Bloomberg
News”, raportoi më 5 qershor se
administrata e presidentit
Trump po ushtron trysni ndaj
Serbisë dhe vendeve të tjera të
Ballkanit që t’i pranojnë
migrantët e dëbuar nga Shtetet
e Bashkuara.
Muajin e kaluar Gjykata

Supreme e ShBA-së i lejoi
administratës Trump ta tërheqë
statusin e përkohshëm ligjor për
qindra mijëra migrantë nga
Venezuela, Kuba, Haiti dhe
Nikaragua që jetojnë në ShBA,
duke forcuar kështu përpjekjet e
presidentit republikan për
shtimin e dëbimeve.
Sipas “Bloomberg”-ut,
administrata Trump po kërkon
destinacione të mundshme për
migrantët që mund të dëbohen
si rezultat i këtij vendimi.

Qeveria në detyrë, 
e gatshme të diskutojë
edhe me Mbretërinë e

Bashkuar për qendrat për
migrantë

Qeveria në detyrë e Kosovës më
26 maj ka shprehur gatishmëri
për të diskutuar edhe me
Mbretërinë e Bashkuar
propozimin për ngritjen e
“qendrave të kthimit” në

Kosovë për azilkërkuesit e
refuzuar nga ishulli britanik.
Propozimi për ngritjen e
qendrave të kthimit është pjesë
e një strategjie më të gjerë të
Mbretërisë së Bashkuar për ta
adresuar numrin në rritje të
migrantëve që mbërrijnë në
ishullin anglez përmes rrugëve
të paligjshme.
Megjithatë, organizata
ndërkombëtare Human Rights
Watch ka shprehur shqetësimin
se përdorimi i vendeve të
Ballkanit si vende pritëse për
migrantët mund t’i shkelë të
drejtat e tyre dhe të krijojë sfida
të reja për vendet pritëse.
Në një marrëveshje të
ngjashme që, po ashtu, kishte
nxitur kritika, në vitin 2022,
Kosova dhe Danimarka u
pajtuan për dhënien me qira të
300 qelive burgu në
Institucionin Korrektues në
Gjilan për të strehuar të
burgosur të huaj që pritet të
dëbohen nga Danimarka pas
përfundimit të dënimit.
Në këmbim, Kosova do të
përfitojë mbi 200 milionë euro,
të cilat do të investohen në
Shërbimin Korrektues dhe në
projekte të energjisë së
ripërtërishme.
Kjo marrëveshje kishte ngjallur
reagime nga organizatat
ndërkombëtare dhe shoqëria
civile, të cilat kanë shprehur
shqetësime për mundësinë e
shkeljes së të drejtave të njeriut
dhe për sfidat që mund të sjellë
menaxhimi i të burgosurve të
huaj në Kosovë.
Më parë, Kosova kishte strehuar
edhe rreth 1.900 shtetas afganë,
që ishin evakuuar nga
Afganistani pas rikthimit të
talibanëve në pushtet në vitin
2021.
Pas dy vjetësh funksionimi,
kampi “Liya” në bazën
ushtarake amerikane Bondsteel
në Ferizaj ishte mbyllur. Sipas
Ministrisë së Punëve të
Brendshme të Kosovës, pjesa
më e madhe e afganëve ishin
transferuar tashmë në vendet
pritëse, ndërsa një numër i
vogël mbetet ende në Kosovë.
Sipas marrëveshjes ndërmjet
Kosovës dhe Shteteve të
Bashkuara, afganët do të
qëndronin në Kosovë derisa do
të kalonin procesin e verifikimit
për t’u zhvendosur në ShBA,
ose në ndonjë vend tjetër
perëndimor.

Prishtinë, 11 qershor - Të
mërkurën është hapur
Panairi i Librit në Prishtinë,
edicioni 25, me moton
“Inteligjenca rrjedh nga
libri”, organizuar nga
Shoqata e Botuesve të

Kosovës, mbështetur nga
Ministria e Kulturës.
Panairi do të jetë i hapur për
vizitorë çdo ditë nga ora 9:00-
21:00, ndërsa do të mbyllet
më 15 qershor në orën 19:00.
Përvjetorët që shënohen në

Panairin e 25-të të librit janë:
100-vjetori i lindjes së Martin
Camajt; 150-vjetori i lindjes
së Faik Konicës; 200-vjetori i
lindjes së Pashko Vasës; 400-
vjetori i lindjes së Pjetër
Bogdanit.

Hapet Panairi i Librit në Prishtinë

PRISHTINË, 11 QERSHOR -
Agjencia e Statistikave e
Kosovës (ASK) ka publikuar
statistikat e hotelerisë për
muajin prill 2025. Në prill
2025 numri i vizitorëve
(vendorë dhe të huaj) në
hotele ishte 54 812, prej tyre
40.8 %, ishin vendorë dhe
59.1 %  ishin të jashtëm. 

Krahasuar me muajin prill të
vitit 2024 (sa ishin 48 751
vizitorë), kishte rritje të
numrit të përgjithshëm të
vizitorëve në hotele për 12.4
%.
Numri i netqëndrimeve ishte
127 938 , prej tyre 50.2 %  nga
vendorët dhe 59.7 % nga të
huajt. Numrin më të madh të

vizitorëve te brendshëm në
hotele e ka rajoni i Pejës me 7
661 vizitorë dhe më 28 821
netqëndrime.
Sa iu përket vizitorëve të huaj,
krahasuar me periudhën
paraprake (prill 2024), ka
rritje te vizitoreve për 8.1 %.
Numri më i madh i vizitorëve
të huaj është nga Shqipëria,

Rritet numri i vizitorëve në hotele 

STRUGË, 11 QERSHOR - “Largimi i
11 punëtorëve shqiptarë nga
Ndërmarrja Publike ‘Pyjet e
Maqedonisë’ në njësinë e
Strugës është një goditje e
rëndë ndaj dinjitetit dhe
sigurisë së shqiptarëve në
vendin e tyre. Ky veprim nuk
është vetëm një padrejtësi
individuale, por një simptomë e
një qeverisjeje të dështuar, që
po i kthen shqiptarët në vendin
ku duhet të luftojnë edhe për të
mbajtur një vend pune që e
kanë fituar me meritë”, ka thënë
në një reagim për medie, BDI-ja
e Ali Ahmetit.
Sipas kësaj partie, në një kohë
kur pritej që përfaqësimi
shqiptar në qeveri të garantonte
jo vetëm punësimin e më

shumë shqiptarëve në
administratën shtetërore, por
edhe mbrojtjen e atyre që janë
tashmë të punësuar, realiteti
dëshmon të kundërtën. “Ajo që
po ndodh sot është tregues i
impotencës totale të
përfaqësuesve të VLEN, të cilët jo
vetëm që nuk arrijnë të sigurojnë
hapësira të reja për shqiptarët,
por as nuk janë në gjendje t’i
ruajnë pozitat ekzistuese. VLEN
jo vetëm që nuk vepron, por
hesht. Heshtja e tyre është
bashkëfajësi. Shqiptarët nuk
votuan për të qenë më të dobët,
më të përjashtuar e më të
nëpërkëmbur. Votuan për
dinjitet, barazi dhe përfaqësim
real”, ka theksuar BDI.
Sipas partisë së Ahmetit, nëse

një grup që pretendon të jetë
pjesë e qeverisjes nuk është në
gjendje t’i mbrojë as 11
punëtorë të zakonshëm nga
padrejtësia, atëherë çfarë
kuptimi ka pjesëmarrja e tyre në
pushtet? “VLEN po FLEN. Dhe
ndërkohë që ata flenë,
shqiptarët po i largojnë nga
puna. Ky është bilanci i një
përfaqësimi që po rezulton i
zbrazët dhe i dëmshëm.
Kërkojmë reagim urgjent dhe
kthim në punë të
menjëhershëm për punëtorët e
larguar padrejtësisht. Çdo
vonesë do të përbëjë një provë
më shumë të paaftësisë dhe
heshtjes së organizuar të atyre
që duhej të ishin zëri i
shqiptarëve”, ka reaguar BDI.

BDI: 11 PUNËTORË SHQIPTARË JANË LARGUAR NGA
NDËRMARRJA PUBLIKE ‘PYJET E MAQEDONISË’

TIRANË, 11 QERSHOR -
Shqiptarëve produktet me
origjinë shtazore po u
kushtojnë gjithnjë e më tepër.
Nëse bëjmë një krahasim të
çmimeve të bulmetit nga viti
2013 e deri më tani, një
kilogram djathë lope kushton
133 % më tepër, djathi i deles
136 % më shumë, kurse gjalpi i
freskët ka pësuar 100 % rritje të
çmimit. “Në vitin 2013 djathin
e lopës e gjenim me 300
lekë\kg, ndërsa sot kushton
700 lekë\kg. Djathi i deles ka
qenë 550 lekë\kg ndërsa sot
kushton 1200-1300 lekë\kg.
Djathi i freskët ka qenë 500

lekë\kg, tani kushton 1100
lekë\kg”, shprehet Artan
Hazizaj, tregtar.
Të mbarështosh gjë të gjallë në
Shqipëri është e mundimshme
dhe aspak fitimprurëse, në
mungesë të produktit vendas,
industria e përpunimit të
qumështit dhe bizneset e
mishit furnizohen me
produkte importi. Nëse
qumështi vjen nga Serbia,
mishi ka si origjinë Rumaninë
dhe Bullgarinë. E gjithë kjo ka
bërë që një kg mishi viçi për
konsumatorin vendas të
kushtojë 71 % më tepër. Edhe
pse mishi i derrit vazhdon të

jetë më i liri në treg, ai ka
pësuar ndryshimin më të
madh të çmimit përgjatë këtij

dhjetëvjeçari, duke shkuar 128
% më shumë. “Mishi në 2013
ka qenë me 700 lekë\kg, tani ka

arritur 1100-1200. Mishi i gicit
dikur kushtonte 350 lekë\kg,
sot kushton 800 lekë kg”, shton
më tej tregtari.
Tregtarë e qytetarë, të gjithë
janë në kërkim të shijes
shqiptare, por për ta siguruar
këtë është tepër e vështirë. “Ne
mundohemi që t’i gjejmë të
gjitha produktet këtu, por
është shumë e vështirë.
Imagjino në një fshat mund të
gjesh vetëm një viç”, përfundoi
Artan Hazizaj, tregtar.
Nëse u referohemi të dhënave
nga INSTAT, në këtë 10-vjeçar
të fundit numri i lopëve, deleve
dhe dhive është përgjysmuar.

PRODHIMET BLEGTORALE NË SHQIPËRI, RRITEN NDJESHËM
ÇMIMET NË TREG PËR PRODUKTET E BULMETIT DHE TË MISHIT

PRISHTINË, 11 QERSHOR - Mbi 200
shoferë të kamionëve cisternë
që transportojnë naftë dhe
benzinë nga Kosova po
protestojnë aktualisht në
portin e Durrësit në shenjë
reagime ndaj pritjeve të gjata
dhe trajtimit që ata e cilësojnë
si “maltretim” në pikat kufitare. 
Shoferët dhe një nga
përfaqësuesit e bizneseve të
transportit të derivateve të
naftës, Liman Daka, shprehën
për Telegrafin shqetësimin e
tyre për kontrollet e shumta

dhe të përsëritura të cilat i
konsiderojnë të panevojshme
dhe të paarsyeshme.
“Përkundër që gjatë rrugës na
shoqëron njësia
antikontrabandë, përsëri në
kufi u nënshtrohemi
kontrolleve të shumta - futemi
në skaner, në peshore, bëhen
analiza - e madje për peshoren
na faturohen 11 euro pa
ndonjë arsye të qartë”, thanë
protestuesit.
Ata deklaruan se nuk do të
lëvizin nga vendi i protestës pa

u marrë masa konkrete për
lehtësimin e procedurave.
Shoferët paralajmëruan se me
mbi 120 cisterna të ngarkuara
me karburant dhe me
temperaturat e larta të ditëve
të fundit, ekziston një rrezik i
shtuar për ndonjë incident
zjarri.
Protesta po vazhdon në portin
e Durrësit dhe përfaqësuesit e
kompanive kërkojnë që
autoritetet kompetente të
ndërhyjnë me urgjencë për ta
zgjidhur situatën.

Mbi 200 cisterna nga Kosova bllokojnë portin në Durrës shkaku i pritjeve të gjata



09E ENJTE, 12 QERSHOR 2025DOSSIER

“E di që duhet t’i japim Zotit atë
që është e Zotit, por Papa nuk
është Zot.” Kështu iu drejtua
Napoleoni, Komitetit Klerikal të
Parisit, më 16 mars 1811. Pak
më vonë ai shpalli fundin e
pushtetit temporal të Papëve
dhe mori si të burgosur Papa
Piun VII.
Më respektues ishte Giuseppe
Mazzini, përfaqësues i Rilindjes
Italiane, sipas të cilit “Roma pa
Papët do të ishte vetëm një
emër, një kujtim, një rrënojë,
ashtu si qytetet e lashta të
Tebës, Memfit, Palmirës.”
Për Ludovico Antonio Muratori,
prift, por edhe historian dhe
shkrimtar (1672-1750), “pa
Papën, Roma dhe Italia do të
ishin bërë provinca gjermane.”
E famshme është shprehja e
atribuar Stalinit: “Sa divizione
ka Papa?” (diktatori sovjetik
ishte i shqetësuar për ndikimin
e fuqishëm shpirtëror të
Vatikanit).
Plot dashuri dhe nderim është
gjykimi i shumë shenjtorëve për
Papën dhe Papatin. Për Shën
Ambrozin, “ubi Petrus, ibi
Ecclesia” (“ku është Pjetri, aty
është Kisha”).
Për Shën Françeskun e Salesit,
mbrojtësin e gazetarëve, «tek
Papa është i pranishëm Jezusi
që flet, ashtu si në Eukarist
është i pranishëm Jezusi që
hesht». Dhe Shën Bosko, në
fund të shekullit XIX, kur kriza
mes Shtetit italian dhe Selisë së
Shenjtë ishte më e fortë,
shpallte me siguri: «Për çështjet
e fesë, unë jam me Papën, dhe
me Papën kam ndër mend të
mbetem një katolik i mirë deri
në vdekje.»

PASARDHËSIT
E APOSTULLIT

Por kush është Papa, për Kishën
dhe për botën? Si lind dhe
zhvillohet historikisht figura e
tij?
Ai është në të njëjtën kohë kreu
i Kishës universale («katolike»
do të thotë universale) dhe kreu
i një shteti, edhe pse të vogël
(më i vogli në botë), por me një
autoritet të madh moral. Papa
është një figurë komplekse. Si
pasardhës i apostullit Pjetër në
katedrën peshkopale të Romës,
atij i takon plotësisht pushteti i
juridiksionit mbi të gjithë
Kishën.
Ai ka si detyrë kryesore të
forcojë besimtarët në fe,
domethënë t’u mësojë
katolikëve të çdo kontinenti
mësimet doktrinale, teologjike
dhe etike; ai është mbajtësi i
magjisterit, që e ushtron vetëm
ose bashkë me peshkopët në
Këshillin ekumenik dhe
kryeson disiplinën kishtare.
Por ai është gjithashtu një
autoritet që flet për një
audiencë shumë më të gjerë se
një miliard katolikë, që përkon

me mbarë botën, për çështjet
më të ndryshme, nga luftërat te
kërkimi shkencor, nga lufta
kundër urisë te mbrojtja e
trashëgimisë mjedisore. Atij i
takojnë titujt i Lartmadhnishmi
Papë, Peshkopi i Romës,
Zëvendësues i Jezu Krishtit,
edhe pse zakonisht quhet Papa
ose gjithashtu, Shkëlqesia dhe
Ati më i Bekuar.

«MBI KËTË GUR DO TË
NDËRTOJ KISHËN TIME»

Fjala “Papë” rrjedh nga
greqishtja papas ose pappas (që
do të thotë “atë”), siç quhen
ende sot priftërinjtë në Lindje.
Ky term u jepej deri në shekullin
IX pa dallim të gjithë
ipeshkvijve, por për ipeshkvin e
Romës u përdor për herë të parë
nga Marcellino (296-304). Nga
viti 400, në Sinodin e Toledo-s,
ky titull u bë ekskluziv për
ipeshkvin e Romës, ndërsa për
ipeshkvijtë e tjerë u ruajt termi
episcopus. Termi tjetër që e
përkufizon zyrtarisht Papën
është Pontifik, që ka origjinë
romake, nga pontifex, që do të
thotë fjalë për fjalë «ndërtues
urash»: në këtë rast ura mes
tokës dhe Qiellit.
Baza biblike dhe historike e
autoritetit të Papës si zëvendës i
Krishtit dokumentohet nga
fjalia e famshme që Jezusi i
drejtoi princit të Apostujve, e
cituar në Ungjillin sipas Mateut:
«Ti je Pjetri dhe mbi këtë
shkëmb do të ndërtoj Kishën
time, dhe dyert e ferrit nuk do të
mundin kundër saj. Unë do të të
jap çelësat e Mbretërisë së
Qiejve: gjithçka që ti do të
lidhësh mbi tokë, do të jetë e
lidhur edhe në Qiell; gjithçka që
ti do të zgjidhësh mbi tokë, do
të jetë e zgjidhur edhe në Qiell.»
Detyra e ngarkuar Pjetrit,
«shërbesa petrine», kalon nga
peshkatari i Galilesë, që u bë
ipeshkëv i Romës, te
pasardhësit e tij, për të siguruar
vazhdimësinë e Kishës dhe, si
barinj, për të udhëhequr
besimtarët: «Ushqeji delet e
mia.»
Në fjalët që Biri i Zotit i drejtoi
Pjetrit ndodhet edhe shenja e
papërsëritshmërisë e Papës, e
autoritetit të tij ex cathedra: një
autoritet që lindi vitin kur u
shpall për herë të parë, me
shumë gjasë më 30 pas Krishtit,
dhe më pas u shpall solemnisht
si dogmë nga Piu IX në vitin
1870.
Duke shfletuar Annuario
Pontificion (një vëllim prej
2.500 faqesh), zbulohet se Papa,
pavarësisht emrit të thjeshtë
dhe familjar (që do të thotë
“atë”), zotëron tituj të shumtë
dhe shumë të rëndësishëm
zyrtarë. Përveçse Zëvendësues i
Krishtit dhe Papë i Lartë i Kishës
universale, ai është Pasardhës i
princit të Apostujve, Ipeshkëv i

Romës, Primat i Italisë,
Kryeipeshkëv dhe Metropolit i
Provincës Romake, Sovran i
Qytetit të Vatikanit dhe
Shërbëtor i shërbëtorëve të
Zotit.
Dikur quhej edhe Patriark i
Perëndimit, por Benedikti XVI
hoqi dorë nga ky titull, për të
nxitur unitetin mes Kishave të
krishtera.
Lista është heterogjene, sepse
përmbledh kompetenca
qartësisht fetare dhe të tjera
dukshëm më menaxheriale e
politike, si titulli i “sovranit”. Në
fakt, Papa mishëron një nga
rastet e rralla që kanë mbetur të
sovranitetit absolut. Në
personin e tij janë përqendruar
të gjitha pushtetet: legjislativ,
ekzekutiv dhe gjyqësor (përveç
atij fetar).
Monarkia papale është e tipit
absolut dhe e përjetshme
(përveçse në rast dorëheqjeje të
interesuarit, i cili vendos me liri
dhe ndërgjegje, siç ndodhi me
Papa Ratzinger më 11 shkurt
2013).

DIKUR ZGJIDHEJ ME
SHPALLJE

Sa i përket pushteteve të Papës,
kufiri i vetëm i vendosur ndaj
sovranitetit të tij qëndron në
faktin që Papa aktual nuk
mund të zgjedhë pasardhësin e
tij. Kjo e drejtë i takon
kardinalëve votues, pra atyre

kardinalëve – sipas rregullave të
reja të përcaktuara nga Pali VI
në vitin 1975 – që janë nën
moshën 80 vjeç në momentin e
votimit.
Ata mblidhen për të zgjedhur
Papën e ri duke u mbyllur në
konklavë (nga shprehja latine
cum clave, “nën çelës”), në
kapelën e bukur Sistine, të
izoluar nga pjesa tjetër e botës
që askush të mos mund të
ndikojë në vendimin e tyre: janë
rreptësisht të ndaluara
telefonat celularë, kompjuterët,
radio dhe televizioni. Ka kaluar
koha kur Papët mund të
zgjidheshin edhe me shpallje.
Për më tepër, për shekuj me
radhë në zgjedhjen e Papës së ri
ka ndikuar edhe influenca e
sovranëve të fuqive katolike
europiane (Franca, Austria,
Spanja dhe Portugalia), të cilat
mund të ndikonin në konklavë
me të drejtën e vetos
(kundërshtimin e emërimit të
një kandidati të caktuar). Por
që nga viti 1904, nën Piun X, kjo
e drejtë u hoq përfundimisht.

QYTETI NUK KA MË
SHUMË SE NJË

SHEKULL

Papa ushtron pushtetin e tij me
bashkëpunimin e një serie
kolegjesh, dikasteresh dhe
zyrtarësh: Kolegji i Shenjtë i
Kardinalëve dhe Kuria Romake,

që përfshin Sekretarinë e
Shtetit, Këshillat Papnorë dhe
zyra të ndryshme, si dhe
Nuncët Apostolikë në vende të
ndryshme (pothuajse të gjitha)
me të cilat ka marrëdhënie
diplomatike.
Papa dhe të gjithë këta
organizma, duke vepruar së
bashku, marrin emrin e Selisë
së Shenjtë, e cila është
gjithashtu një subjekt i së
drejtës ndërkombëtare që,
megjithëse nuk i përket asnjë
organizate supranacionale,
është de facto e pranishme si
konsulente me të drejtë fjale në
shumë prej tyre, duke filluar
nga Kombet e Bashkuara.
Dallimi midis Selisë së Shenjtë,
ose Selisë Apostolike, dhe
Shtetit të Qytetit të Vatikanit
mbetet thelbësor: ky i fundit
ekziston vetëm që nga viti 1929,
me nënshkrimin e Paktit të
Lateranit, tërësisht i integruar
në strukturën urbane të qytetit
të Romës, si një enklavë brenda
territorit të Republikës Italiane.
Ndërsa me Selinë e Shenjtë
nënkuptohet qeverisja dhe
juridiksioni i Papës së Romës, i
cili ka personalitet juridik të
njohur në nivel ndërkombëtar,
e dyta ka të bëjë me territorin
mbi të cilin Selia e Shenjtë
vepron për të realizuar
veprimtarinë e saj apostolike. Si
rrjedhojë, aty gjenden edhe
administratat ekonomike. /
bota.al

PAPA – 2 MIJË VJET 
NË FRONIN E PJETRIT 

Pas Tottenhamit edhe Aston Villa
interesohet për Rrahmanin 

Pas Tottenhamit edhe skuadra tjetër nga Anglia, Aston
Villa, ka shprehur interesim për kapitenin e Kosovës, Amir
Rrahmanin. Raportohet se Aston Villa i ka bërë Napolit
ofertë zyrtare për Rrahmanin, i cili pëlqehet shumë nga
trajneri Unai Emery. Hollësitë e ofertës nuk janë zbuluar,
por thuhet se Rrahmani është joshur nga oferta e Aston
Villas dhe ideja për të luajtur në Premierë Ligë. Megjithatë,
largimi i Rrahmanit nga Napoli nuk do të jetë aspak i lehtë
për shkak se 31-vjeçari vlerësohet lart nga trajneri Antonio
Conte. 

Ramadani, mes largimit dhe rinovimit
te Lecce

Mesfushori Ylber Ramadani është në dilemë pasi ende
nuk ka vendosur për të ardhmen, të largohet nga Lecce
apo ta vazhdojë kontratën me ekipin italian.
Mësohet se Lecce tashmë ka marrë oferta për Ramadanin
nga disa klube, në të njëjtën kohë është gati për t’ia ofruar
rinovimin e kontratës. 29-vjeçari ka kontratë me Leccen
deri në vitin e ardhshëm, ndërsa klubi dëshiron t’ia
vazhdojë bashkëpunimin të paktën deri në verën e vitit
2027. Ai është pjesë e Lecces prej vitit 2023 dhe kartoni i tij
vlerësohet mbi 3 milionë euro, ndërsa në sezonin e fundit
në Serinë A pati 1 gol dhe 1 asistim në 29 ndeshje të
luajtura.

Sylvinho pas barazimit me Letoninë:
Qasja e lojtarëve ishte e gabuar 

Kombëtarja e Shqipërisë barazoi për herë të dytë radhazi
në kualifikueset e Botërorit 2026. Shqipëria u ndal edhe
nga Letonia pas Serbisë me shifrat 1-1. Pas ndeshjes, foli
edhe Sylvinho, duke pranuar se ka gabuar në qasje.
“Futbolli nuk të fal. Në pjesën e parë kemi gabuar goxha
në qarkullimin e topit. Objektiv vendi i dytë? Nëse teorinë,
pra ato në letër nuk i hedh në fushë, edhe po të ishim ekip
si Gjermania apo Brazili, përsëri nuk e kapnim dot
objektivin. Por sigurisht që ne u futëm në fushë për
fitoren”, ka thënë Sylvinho. “Shumë të gabuar në pjesën e
parë, në pjesën e dytë ekipi po shtynte para për të shënuar
gol. E theksoj se nuk është formacioni, por qasja e
lojtarëve që kanë në fushën e lojës. Qasja ishte e gabuar.
Pjesa e parë ishte ashtu. Mund të pësonim edhe një gol ku
mund të ishim në disavantazh”, ka shtuar Sylvinho. 

SHKURT 

Prishtinë, 11 qershor - “Tifozat
Kuq e Zi” e kanë akuzuar
Federatën Shqiptare të Futbollit
(FShF) për veprime të
qëllimshme për t’i penguar gjatë
ndeshjes së fundit të
Kombëtares së Shqipërisë. Në
një deklaratë publike ata treguan
se në hyrje të stadiumit u
përballën me kontrolle të rrepta,
të cilat, sipas tifozëve, ishin
kërkuar “me urdhër të FShF-së”.
“Manovrat penguese të FShF-së
vazhduan edhe në Riga. Në hyrje

të stadiumit, djemtë tanë u
përballën me kontrolle të papara
më parë në një transfertë.
Steward-wt na thanë hapur:
‘Kemi urdhër nga federata juaj
t’ju kontrollojmë hollësisht’. Me
këtë rast, na ndaluan të gjitha
banderolat dhe parullat që
kishim me vete, edhe pse
përmbanin vetëm shkrimet e
zakonshme ‘Tifozat Kuq e Zi’
dhe ‘TKZ on Tour’. Ato me
mesazhe, sigurisht që i futëm
brenda. Kjo ishte tentativa e

dytë: e para erdhi kur nuk na
ndanë fare biletat që, sipas
rregullores, u takojnë tifozëve
vizitorë. Donin t’i linin karriget
bosh për të thënë se ‘s’kishim
tifoza’.  E dimë mirë me kë kemi
punë – me miqtë e shkijeve. Por
le ta mbajnë mend: koha mund
të jetë e maskarenjve, po Atdheu
mbetet i Shqiptarëve. Shihemi
përsëri së shpejti. Tifoza Kuq e
Zi. O sa mirë me qenë Shqiptar!”,
thuhet në njoftimin e “Tifozat
Kuq e Zi”.

TKZ akuzojnë FShF-në për pengesa në ndeshjen Letoni - Shqipëri 

Veton ZYMBERI, redaktor i sportit

FC Prishtina 01 është shpallur
kampione e Kosovës në futsall
për edicionin 2024/25 pas
ndeshjes së tretë finale dramatike

ndaj FC Drenica, e cila është
zhvilluar në një atmosferë të
jashtëzakonshme dhe me shumë
emocione në kryeqytet.

Bardhekaltrit arritën ta sigurojnë
titullin e tretë radhazi, duke fituar
me gjuajtje penaltie pas një
ndeshjeje spektakolare që

përfundoi 3:3 në kohën e rregullt.
Në ndeshjen e parë në Rahovec,
Prishtina 01 kishte pësuar
humbje (4:1), por në ndeshjen e

dytë në Skenderaj kryeqytetasit
fituan pas vazhdimeve (7:6).
Kësisoj, titulli u vendos në
Prishtinë. 

FC Prishtina 01 shpallet kampione e Kosovës në futsall

“Epoka e re” 

PRISHTINË, 11 QERSHOR - Skuadra e
Llapit ka njoftuar se nga klubi
janë larguar dyshja Hamdi
Namani - Blendi Baftiu. Namani
u bashkua me Llapin në
edicionin 2023/24 dhe gjatë
këtyre dy sezoneve ka zhvilluar
77 ndeshje, duke kontribuar me
8 gola dhe 7 asistime. “Klubi i
Futbollit Llapi njofton se, me
marrëveshje të dyanshme, ka
zgjidhur kontratën me
mesfushorin Hamdi Namani -
LUMI. Edhe pse kontrata ishte e
vlefshme për sezonin e
ardhshëm, klubi dhe futbollisti
janë dakorduar për mbyllje të
parakohshme të bashkëpunimit.

Klubi ynë e falënderon
përzemërsisht Lumin për
kontributin e dhënë dhe i uron
shumë suksese në vazhdim të
karrierës së tij”, thuhet në
njoftimin e Llapit. 
Edhe Baftiu e ka ndërprerë
kontratën para kohe me
skuadrën e Llapit. Baftiu u
bashkua me Llapin në fillim të
këtij edicioni ku kontribuoi me
41 paraqitje në të gjitha garat,
duke shënuar 5 gola dhe duke
dhuruar 4 asistime. KF Llapi e
falënderon Blendi Baftiu për
angazhimin dhe
profesionalizmin e treguar dhe i
dëshiron suksese të shumta në
karrierë. “Klubi i Futbollit Llapi
njofton se ka arritur marrëveshje
për ndërprerje të parakohshme

të bashkëpunimit me
mesfushorin Blend Baftiu.
Pavarësisht se kontrata ishte e
vlefshme edhe për sezonin e
ardhshëm, palët janë dakorduar
që të ndajnë rrugët para kohe”,
thuhet në njoftimin e klubit
llapjan. 
Skuadra që drejtohet nga Tahir
Batatina ka njoftuar se e ka
rikthyer në radhët e veta
futbollistin e dalluar nga
Akademia, Festim Haxhiu.
Mbrojtësi i qendrës ka kaluar të
gjitha kategoritë e reja në
Akademinë e Llapit, kurse ka
bërë karrierë edhe te Besa, Liria
dhe, së fundmi, Vjosa. Haxhiu ka
nënshkruar kontratë trevjeçare
dhe nga sezoni i ri do t’i mbrojë
ngjyrat e klubit të vendlindjes.

Llapi konfirmon largimin
e dyshes Namani - Baftiu 

MONTREAL, 11 QERSHOR - Pas
një jave pushim, Formula 1
rikthehet këtë fundjavë në
Montreal. Në pistën
kanadeze, makina McLaren
është favorite për të fituar.
Oscar Piastri dhe Lando
Norris kanë betonuar dy
vendet e para, duke e lënë

Max Verstappenin në -49
nga kreu. Ndaj në Montreal
do të jetë një garë mes
Lando Norris dhe Oscar
Piastri, pistë ku McLareni
nuk ka fituar që nga viti
2012. Britaniku Lando
Norris dëshiron të afrohet
më shumë me shokun e tij

të skuadrës në renditjen e
pilotëve. “Jam i emocionuar
që do të kthehem në pistë.
Ishte e mrekullueshme të
kaloja pak kohë me ekipin
në Woking javën e kaluar, ku
ne ishim në gjendje të
bënim një bilanc të sezonit
dhe të punonim shumë për

t’u përgatitur për garën e
radhës”, ka thënë Norris.
“Ndihem shumë i sigurt dhe
i fokusuar për garën në
Montreal. Është një mundësi
e mirë për të vazhduar këtë
moment pozitiv. Barcelona
ishte një fundjavë e mirë,
por në Kanada kam mundësi

për të fituar”, ka deklaruar
Lando Norris.

Norris: Do të dueloj deri në fund me Piastri për titullin

Mitaj: Në ndeshjet e tjera duhet të fitojmë 
Shqipëria barazoi 1-1 me Letoninë në Riga, duke
komplikuar në maksimum objektivin Botëror. Mbrojtësi i
kuqezinjve, Mario Mitaj, ka thënë se tash e tutje kuqezinjtë
duhet të fitojnë sa më shumë ndeshje. “Nuk kam shumë për
të thënë. Ishte një kundërshtar shumë i fortë. Në pjesën e
dytë bëmë shumë mirë. Krijuam shumë raste, por nuk po
erdhi goli. Kur shohim që nuk bëjmë golin kollaj, duhet të
fokusohemi që të mos pësojmë. Në ndeshjet e tjera,
shpresojmë të shënojmë më shumë dhe të fitojmë ndeshjet.
Trajnerin e falënderoj për besimin. Pësimi i golit? Ne e
dinim që goditjet standarde i dërgojnë te shtylla e dytë,
ishte çështje shpërqendrimi. Ne luajmë në zonë, nuk
luajmë një kundër një”, u shpreh Mitaj.

Reijnders, lojtar i ri i Manchester Cityt
Manchester City ka njoftuar zyrtarisht transferimin e
mesfushorit Tijjani Reijnders nga Milani. Klubi nga “Etihad”
ka vazhduar përforcimin e skuadrës para nisjes së sezonit të
ri, i cili fillon këto dite me ndeshjet e Kupës së Botës për
Klube. Pas Rayan Ait-Nouri, Marcus Bettinelli dhe Rayan
Cherki, City ka njoftuar edhe transferimin e Reijnders nga
Milani. Njoftimi i Cityt ka ardhur nga faqet zyrtare, me 26-
vjeçarin që thuhet se ka nënshkruar kontratë të vlefshme
deri në verën e vitit 2030. “Manchester City është i kënaqur
të njoftojë nënshkrimin e Tijjani Reijnders me një kontratë
pesëvjeçare”, thuhet në njoftimin e klubit anglez.
Transferimin i yllit holandez thuhet se i ka kushtuar Cityt 55
milionë euro.

Suksesi i parë i Ancelottit, Brazili
kualifikohet në Kupën e Botës
Brazili siguroi matematikisht një vend në Kupën e Botës
2026 me një fitore 1-0 kundër Paraguait në kualifikueset e
Amerikës së Jugut, duke i dhënë trajnerit Carlo Ancelotti
fitoren e tij të parë në krye të ekipit. Sulmuesi i Real
Madridit, Vinicius Jr, shënoi nga afër në pjesën e dytë, pas
një aksioni të shkëlqyer nga mesfushori Matheus Cunha, i
cili pritet t’i bashkohet Manchester Unitedit. Fitorja, e para
për Ancelottin pas barazimit 0-0 kundër Ekuadorit në
debutimin e tij javën e kaluar, do të thotë se Brazili është
kualifikuar tashmë në çdo edicion të Kupës së Botës.

Liverpooli transferon Wirtzin për shifër
rekorde 
Liverpooli po tregon ambicie të mëdha në këtë fillim
merkatoje nën drejtimin e trajnerit të ri Arne Slot. Pas afrimit
të Jeremie Frimpong nga Bayer Leverkusen për 35 milionë
euro dhe mbylljes së marrëveshjes me Milos Kerkez të
Bournemouth për 45 milionë paund, “The Red s” kanë
finalizuar edhe një super-transferim. Florian Wirtz, një nga
talentet më premtues të futbollit evropian, është zyrtarisht
lojtar i Liverpoolit. Kalimi i tij nga Bayer Leverkusen ka
kushtuar rreth 150 milionë euro, duke përfshirë edhe
bonuset, një nga operacionet më të shtrenjta në historinë e
klubit. Me këto tre goditje, Liverpooli ka shpenzuar plot 230
milionë euro vetëm në këtë fillim merkatoje, duke dhënë një
sinjal të qartë për objektivat e larta në sezonin e ardhshëm. 

SHKURT 

Futbollisti legjendar belg,
Kevin De Bruyne, është
futbollisti më i ri i Napolit,
njofton gazetari i njohur
Fabrizio Romano me frazën e
tij të famshme “Here we go!”.
Pas disa javësh, De Bruyne

pranoi ofertën e Napolit dhe
firmosi një kontratë dyvjeçare,
me opsion për ta zgjatur edhe
për një sezon tjetër. Belgu 33-
vjeçar do të mbushë 34 vjeç në
fund të muajit qershor dhe ka
vetëm testet mjekësore

përpara prezantimit zyrtar te
kampionët e Italisë. Napoli
synon ta bëjë De Bruyne një
nga liderët e ekipit në
rikthimin në majat e futbollit
italian dhe evropian. Sipas
mediave italiane, mesfushori

do të përfitojë një pagë vjetore
prej 5.5 milionë eurosh në
“Stadio Diego Armando
Maradona”. Përveç pagës, De
Bruyne do të marrë edhe 10
milionë euro bonus në
momentin e nënshkrimit të

kontratës. Ky transferim
shënon një nga goditjet më të
bujshme të afatit kalimtar të
verës dhe një kapitull të ri në
karrierën e yllit belg pas
shumë vitesh te Manchester
City.

De Bruyne është futbollist i ri i Napolit 

TIRANË, 11 QERSHOR - Pas
barazimit zhgënjyes ndaj
Letonisë, ka reaguar edhe
presidenti i FShF-së, Armand
Duka. Kreu i futbollit shqiptar
duket se ka shtyrë për në shtator
veprimet ndaj stafit kuqezi, i
kryqëzuar tashmë nga i gjithë
mjedisi kuqezi, teksa pret reagim
prej tij, bashkë me lojtarët:
“Ndeshja në Letoni nuk ishte ajo
që do të donim të shihnim, apo
rezultati që do të duhej të
merrnim. Gabuam në disa raste
dhe kundërshtari i shfrytëzoi
gabimet tona. Dalim me vetëm
një pikë nga kjo ndeshje, teksa
duhet t’i merrnim të tria. Kemi
bërë gjysmën e ndeshjeve
eliminatore dhe gjysma tjetër e
mbetur na imponon të jemi me
mendësi e energji krejt të tjera.
Kuptoj dhe mirëkuptoj
sensitivitetin e çdokujt për ekipin
tonë kombëtar dhe mbarëvajtjen
e tij. Nuk arritëm të merrnim
fitoren, por gara vazhdon, kemi
ende edhe gjysmë rruge përpara.
Asgjë nuk është mbyllur dhe
asgjë nuk ka mbaruar për asnjë

nga rivalët tanë”. “Natyrisht, ne
na duhet të rikthehemi në
shtator më të kthjellët dhe më me
uri e grintë për të marrë
maksimalen e për të bërë rezultat
e fitore edhe aty ku askush tani
nuk mund ta mendojë. Dhe për
të arritur këtu stafi teknik duhet
t’i nënshtrohet një analize bazike,
siç edhe përherë bën, por që këtë
radhë kam bindjen se do të
prodhojë reagim të
menjëhershëm. Luajtëm 4 sfida,
kemi edhe 4 të tjera. Njohim
forcën e rivalëve, sikundër edhe
ata njohin mirë peshën e

rrezikun tonë. Do t’i luajmë deri
në sekondën e fundit të gjitha
shanset e mundësitë tona që
ende i kemi në këmbët tona! A
mund të merrnim më shumë?
Natyrisht po, por ky është
futbolli. A kemi gabime në lojë,
që kërkojnë të analizohen me
qetësi e maturi. Patjetër. Si çdo
ekip tjetër. Ne do ta vazhdojmë
fort dhe me besim garën ende të
hapur. Sepse, ne jemi Shqipëria.
Do të provojmë e sakrifikojmë
deri në pasin e fundit të
mundësive që kemi. Rikthehemi
në shtator!”, ka deklaruar Duka.

Duka: Asgjë nuk është mbyllur,
kemi dhe gjysmë rruge përpara

PRISHTINË, 11 QERSHOR - Drejtor i
Programeve dhe Projekteve
Zhvillimore, Granit Rugova dhe
trajneri Driton Obërtinca kanë
marrë pjesë në Konventën e
MiniBasketbollit. Konventa është
mbajtur nga 5 deri më 8 qershor
në Luksemburg. Konventa ka
qenë e ndarë në Kursin për
Trajnerë dhe Konventën për
Federatat që janë pjesë e Projektit
të Minibasketbollit. Rugova ishte
pjesëmarrës në Konventë, derisa
Obërtinca në Kursin për Trajnerë.
Në këtë Konventë kanë marrë
pjesë 92 delegatë nga 35 vende
evropiane. Qëllimi kryesor i
Konventës ishte t'u ofronte 92
delegatëve - trajnerëve dhe
organizatorëve nga federata të
ndryshme evropiane - mjetet për
t'ua paraqitur me sukses
basketbollin fëmijëve të

grupmoshës 5-12 vjeç, duke i
edukuar ata mbi rëndësinë e
zakoneve të shëndetit dhe
mirëqenies. Ndër të ftuarit
specialë në Konventë ishin Terren
Bullock Jr., drejtor i Fondacionit
FIBA, dhe Miroslaë Krogulec,
zëvendëspresident i Sportit dhe
Zhvillimit Organizativ për Zyrën

Rajonale të Evropës/Eurazisë nga
lëvizja e Lojërave Olimpike
Speciale. Si një trajtim të veçantë,
delegatëve iu dha mundësia të
merrnin pjesë në turneun
ndërkombëtar për djem dhe
vajza U14, i cili ka hyrë në
dekadën e tij të katërt dhe është
një nga turnetë vjetorë evropianë
më jetëgjatë në këtë grupmoshë.
Një prezantim kryesor i Hoops 4
Schools, programit të udhëhequr
nga FIBA Europe, i zhvilluar me
financimin Erasmus, ishte
gjithashtu pjesë e shumë
aktiviteteve paralele gjatë
konventës. Qëllimi i këtij kursi
është që trajnerët të jenë në
gjendje të punojnë me fëmijët, si
dhe ndarja e njohurive të fituar në
këtë klinikë me trajnerët e tjerë të
cilët mund të kontribuojnë për
Mini Basketbollin.

Rugova dhe Obërtinca marrin pjesë
në Konventën e MiniBasketbollit

Duke u bazuar në Ligjin Nr. 08/L-181 për Vlerësimin e Ndikimit në Mjedis, 
Neni 16, pika 4, Kompania “Osmanaj Group” shpk, Gjurakoc, Istog, në 
bashkëpunim me Ministrin e Mjedisit, Planifikimit Hapësinor dhe 
Infrastrukturës dhe komunën organizojnë:   

 
DEBAT PUBLIK 

 
Për Raportin e Vlerësimit të  Ndikimit në Mjedis për Pëlqim Mjedisor, – për 
Fabrikën e Prodhimit të Kubëzave dhe Elementeve nga Betoni, Linja 1 dhe 
Linja 2, në Gjurakoc, Istog.  

Njoftohet publiku i interesuar se më datën 29.07.2025 në ora 14:00 në objektin 
e SHMLP “Mithat Frashëri” në Gurakoc të Istogut, do të organizohet debat 
publik nga Kompania “Osmanaj Group” shpk, Gjurakoc, Istog, në 
bashkëpunim me Ministrinë e Mjedisit, Planifikimit Hapësinor dhe 
Infrastrukturës dhe Komunën. 

Debati Publik do të organizohet edhe në mënyrë virtuale në platformën 
ZOOM  

 https://us05web.zoom.us/j/7012651943?pwd=JsyiMPR68pjZDwwrm2Z53eU1x9TEbu.1 
 
Meeting ID: 701 265 1943 
Passcode: 123456 

Në linkun e mëposhtëm  mund të gjeni raportin e VNM-së për Kompaninë 
“Osmanaj Group” shpk, Gjurakoc, Istog,  për Pëlqim Mjedisor, – për 
Fabrikën e Prodhimit të Kubëzave dhe Elementeve nga Betoni, Linja 1 dhe 
Linja 2, në Gjurakoc, Istog.  

  
https://mmphi.rks-gov.net/Document/Announcements?type=2 
 Në emalin e mëposhtëm mund të dërgoni komentet lidhur me projektin  
vnm.komente@rks-gov.net  
Pjesëmarrja e juaj na ndihmon ne implementimin e projektit. 

- “Loging Electronics-Kosova” SH.P.K.
shpall të pavlefshme certifikatën e
biznesit me nr. Unik Identifikues:
810829385.

- “Taboo Bar” SH.P.K. shpall të
pavlefshme certifikatën e biznesit
me nr. Unik Identifikues: 811312735
si dhe certifikatën e TVSH-së, me nr.
330422858.

- “Taboo Bar” SH.P.K. shpall të
pavlefshme certifikatën e TVSH-së,
me nr. 330422858.

- Vedat Gajraku shpall të pavlefshme
dëftesën e sh.m. Prizren “11 Marsi”.

- Antigona Abrashi shpall të pavlef-
shme diplomën e gjimnazit “Hajdar
Dushi” Gjakovë.

- Elvana Zherka shpall të pavlefshme
diplomën e shme “Kadri Kusari”
Gjakovë.

- Lëshoj banesën me qira ne lagjen
Bregu i Diellit 2 te banesat e bardha,
afër Shkollës Iliria banesa është dy
dhomshe e mobiluar komplet, për
info lajmërohuni në tel: 044/262-940
dhe 049/ 737-867.

- Lëshoj banesën me qira, e cila
gjendet prapa AAK-së, me kushte të
volitshme dhe po ashtume çmim të
volitshëm.

-Për informatamëtëhollësishmena
kontaktoni në numrin
e telefonit: 044-162-783.

- Lëshohet banesa me qira ne qendër të
PrishtinësafërSheshitZahirPajaziti,banesa
ështëdydhomsheemobiluar,lëshohetme
qiraprej1qershoriderime1gusht(dymuaj),
çmimi sipasmarrëveshjes. Për informata në
tel.044/171-328.

- Lëshoj banesën e reme qera në qendër
prapa teatrit Kombëtar,me sipërfaqe prej:
60m2.Banesakanjëdhomëgjumi,sallon
dhe kuzhinë. Ka të gjitha pajisjet. Çmimi:
300 €uro. Banesa lëshohet për afate të
gjata dhe të shkurtra. Informata në tel:
049\44-888-801 (viber)

- Lëshoj banesë me qira, penthouse.
Banesa gjendet te Rrethi i Veternikut
në Prishtinë. Banesa ka 150m2, dhe
ka 3 dhoma, dy banjo, 2 garazha si
dhe shpajz. Për info mund të na
kontaktoni në këtë nume të tel:
049-440-466.

- Lëshojbanesënnjëdhomshemeqira
, ne lagjen Dardania afër
Postës Kryesore (posta e Madhe) Kroi
i Bardhe, banesa është e mobiluar
tërësisht. Për informata lajmërohu-
ni në tel: 044/558-894 Prishtinë.

- Lëshoj me qira banesën e mobilu-
ar te salloni i mobileve "ALBED" në
Fushë Kosovë. Banesa i ka 65
metra katrorë dhe është e gat-
shme për banim. Më shumë
informata në: 044/706-079.

>> SHPALLJE TË VOGLA <<

P R I S H T I N Ë

